Mamırkimilər şöbəsi-Bryophyta
Bu şöbəyə həqiqi kökü olmayan bitkilər aiddir,lakin yüksək quruluşlu nümayəndələrində gövdə və yarpaqlar,bəsid quruluşlularinda isə rütubətli şəraitlə əlaqədar torpaq üzərində sərilmiş tallomu vardır.Bu bitkilərdə qametofit üstünlük teşkil edir.Onlarda cinsi nəsil ilə qeyri-cinsi nəslin növbələşməsi daha aydın nəzərə çarpır.Cinsi nəsil olan birinci nəsil ikinciyə daha üstün gəlir və ona nisbətən qüvvətli olur.Mamırkimilər hərəkətli spermatozoidlərin vasitəsilə mayalanır.Bu şöbə iki sinfə bölünür.Birinci sinfə Ciyəotu və ya Yastı mamırlar (Hepaticae),ikinci sinfə Yarpaqlı mamırlar (Musci) aiddir.
Ciyəotu mamırlar sinfi (Hepaticae)
Ciyəotu sporundan əmələ gələn cücərtilər (protonema) xirda olub bəzən yaşıl bitkidən az fərqlənir və çox vaxt lövhə şəklində olur.Ciyəotunun əksəriyyəti ikievli bitkilərdir,protonemanın erkək və yaxud dişi bitki əmələ gəlir.Bu sinif 2 yarımsinfə ayrılır:Marşansiyakimilər (Marchantiidae) və Yungermankimilər (Jungermanniidae)
Marşansiya yarımsinfi 2 sıraya ayrılır:Marşansiya (Marchantiales) və Sferokarp (Sphaerocarpales) 
Marşansiyakimilər sırasi (Marchantiales)
Bu sıranın 33 cinsi və 400 növü yer üzərində geniş yayılmışdır.Onun nümayəndələrindən Marchantia polymorpha çox vaxt rütubətli yerlərdə və bulaqların kənarında bitir.O,tünd-yaşıl rəngdədir,tallomları cüt-cüt budaqlanmışdır.Budaqların çuxurlarında tallomun boy nöqtəsi yerləşir ki,onun vasitəsilə bitki böyüyüb budaqlanır.Tallomun alt səthində birhüceyrəli,rəngsiz və torpağin dərinliklərinə gedən saplar əmələ gəlir,onlara yalaçı köklər və ya rizoidlər deyilir.Rizoidlər kök vəzifəsini daşıyır.Tallomun üst tərəfində bir cüt xüsusi səbətcik əmələ gəlir ki,onlarında dibində iki boy nöqtəsi və incə ayaqcıqlar üzərində dayanan puçur tumurcuqları inkişaf edir.Puçur tumurcuqları onları qurumaqdan qoruyan parafizlərlə əhatə olunmuşdur.Puçur tumurcuqları səbətcikdən ayrıldıqdan sonra əlverişli mühitə düşdükdə cücərib yeni bitki əmələ gətirir.Tallomun alt səthində rüşeym yarpaqları sayılan pulcuqlar olur ki,quraqlıq zamanı onlar özlərində uzun müddət suyu saxlayır.Tallom dorzovental quruluşludur.Onun üst epidermisinin altında xlorofilli hüceyrələrdən ibarət,paralel düzülmüş və geniş rombşəkilli boşluqlarda yerləşən toxumalar vardır.Onlar tallomun üst hissəsinə tünd-yaşıl rəng verir.Onun daxili hissəsi xarici mühitdə ağızcıqları əvəz edən kiçik məsamələr vasitəsilə birləşir.Xlorofilli hüceyrələrin əmələ gətirdiyi toxumanın altında uzunsov və rəngsiz hüceyrələrdən ibarət toxumalar vardır ki,orada ehtiyat halında nişasta və yağ toplanır.Həmin toxuma tallomun alt epidermisinə qədər uzanır.Marşansiya mamırı ikievli bitkidir,yəni bitkinin birində dişi cinsi orqanı-arxeqoniya,digərində isə erkək cinsi orqanı-anteridi əmələ gəlir.Bu cinsi orqanların hər ikisi xüsusi dayaqların ucunda oturur.Dayaqlar tallomun üst səthində əmələ gəlir.Onlar dişilərdə qısa və incə çıxıntılardan ibarət olub,təpəsində çoxbucaqlı ulduzcuq əmələ gətirir.Ulduzcuğun budaqlarının alt tərəfində qısa və yoğun yarpaqcıqlardan sallanmış arxeqoniyalar olur.Arxeqoniyalar butulka şəklindədir.Onun aşağı genişlənmiş hissəsinə-qarıncıq,dar uzanmış hissəsinə isə-boğazcıq deyilir.Arxeqoniyanın divarı bir qat hüceyrələrdən ibarətdir.Qarıncığın aşağı hissəsində bir iri kürəvi yumurtahüceyrə,onun da üstündə xırda,qalın kanal hüceyrələri əmələ gəlir.Erkək bitkinin dayaqları üzərində anteridilər olur.Bu dayaqların təpəsi dairəvidir kənarları isə 8 dilimlidir.Onun üst hissəsində bir çox məsamə vardır ki,onlarda kanalcıqlar vasitəsilə bir-birilə əlaqədardır.Dilimlərin hər birindən bir anteridi çıxır.Anteridi yumurtavarı olub qısa ayaqcıq üzərində dayanır və divarı birqat hüceyrələrdən ibarət olur.Anteridinin boşluğunda spermatogen toxuma əmələ gəlir.Həmin toxumanın hər hüceyrəsi iki spermatozoid əmələ gətirir.Spermatozoidlər su vasitəsilə arxeqoniyaya doğru hərəkət edir və nəticədə onlardan biri arxeqoniya vasitəsilə yumurtahüceyrəyə keçib onu mayalayır.Beleliklə,mayalanmış yumurtahüceyrədən diploid rüşeym əmələ gəlir ki,o da sporoqoniyə çevrilir.Sporoqoninin ağızcığı çox qısadır.Ayaqcıq yuxarıdan qutucuqla qurtarır.Qutucuqda çoxhüceyrəli spor əmələ gətirən toxuma vardır.Buradakı hüceyrələrin bəzilərindən sporun ana hüceyrəsi əmələ gəlir.Onlar diploid olur,lakin spor əmələ gətirdikdə hüceyrələr reduksiya yolu ilə bölünür və birindən dörd haploid xromosomlu nüvəsi olan sporlar əmələ gəlir.Ali bitkilərdə olduğu kimi onun sporunun iki qabiği vardır.Xarici sərt qabıq-ekzospor,daxili incə elastiki qat isə-endospor adlanır.Sporoqoninin daxilində sporlardan başqa buğumşəkilli hüceyrələrdə əmələ gəlir ki,onlara Elaterlər deyilir.sporlar yetişdikdə qutucuq (sporoqoni) partlayır.Bu zaman elaterlərburğu şəklində açılıb sporları uzağa tullayır.Yrtişmiş spor əlverişli mühitə düşdükdə əvvəlcə sap sonra isə tallom şəklində inkişaf edir,yaşıl rəngli qametofit əmələ gətirir.
Marşansiyakimilərdə və ümumiyyətlə ciyəotuda cinsi (qametofit) nəsil ilə qeyri-cinsisporofit nəsil növbələşir.Qametofit dövrü tallom üzərində anteridi və arxeqoni əmələ gətirən dövr,sporofit isə mayalanmadan sonra sporoqoninin inkişaf dövrüdürşQametofit hüceyrələrin nüvəsində xromosomların miqdarı sporofitinkindən iki dəfə azdır.Mayalanma zamanı xromosomlarin miqdarı iki dəfə artır,lakin spor əmələ gələn zaman xromosomlarin miqdarı azalır.
Sferokarp (sphaerocarpales) sırası
Sferokarp sırasının nümayəndələri anatomik və morfoloji cəhətdən sadə quruluşlu talloma malik olduğundan onlari marşansiya və yungermanilərin mənşəyi hesab edirlər.Onların bədənləri əsasən birqat hüceyrədən ibarətdir.Rizoidləri sadədir,hava kameralari ağızcıqlardan məhrumdurlar.Sferokarplar ikievli bitkilərdir.Cinsi orqanları anteridi və arxeqonilər tallomun üst səthində yuvacıqlarda yerləşir.Sporoqoniləri tallomun toxumasına soxulmuş,yumrulanmış ayaqcıqdan ibarətdir.Sporoqonidə tetrasporlar əmələ gəlir.Sporların ikisindən anteridi daşıyan erkək tallom,ikisindən isə arxeqoni daşıyan dişi tallom əmələ gəlir.
Yungermani (Jungermanniidae) yarimsinfi
  Yungermani yarımsinfi ciyəotu sinfinin ən geniş yayılmış yarımsinfi olub 250 cinsdə toplanmış 6 minə qədər növü əsasən subtropik və tropik meşələrdə,rütubətli ərzilərdə yayılmışdır.Yungermanilər mürəkkəb morfoloji və sadə anatomik quruluşa malikdir.Növündən asılı olaraq tallomlu və gövdəyarpaqlı mamırlardır.Onların sporoqonisi qutucuqdan,ayaqcıqdan və haustoridən ibarətdir.Qutucuğun divarı bir neçə qat hüceyrədən ibarət olub,4 tayla açılır.Yarımsinif 3 siraya ayrılır:metzgeriya (Metzgeriales),haplometri (Haplometriales) və yungermani (Jungermanniales)
Metzgeriya (Metzgeriales) sırası
Metzgeriya sırasının nümayəndələri kökyarpaqlı bəzən isə qanadşəkilli yarpaqlı formada olur.Arxeqoniləri,adətən,təpə hüceyrənin arxasında yerləşdiyi üçün tallomun böyüməsi daim davam edir.Cinsi orqanlar tallomun üst tərəfində xüsusi budaqlarda yerləşir.Arxeqoni pulcuqşəkilli örtüklə və ya sıx rozetşəkilli,yarpaqşəkilli çıxıntılar vasitəsilə mühafizə olunur.Qutucuqda sporlarla bərabər qutucuğun dib və ya təpə hissəsinin divarından elaterlər əmələ gəlir.Bu sıraya 7 fəsilə daxildir.Bəzi nümayəndələrin tallomunun alt səthinin hər iki tərəfində olan damarlarda sapabənzər çıxıntının kınarlarında kiçik dəliklər vardırki,onların vasitəsilə kapilyarlar suyu sorurlar.Bəzi nümayəndələrinin tallomlari rizoidlərlə sıx örtülü olur,onların kənar hissələri birqat olub,çıxıntısı yarpağa bənzəyir.
Haplometri (Haplometriales) sırası
Haplometri sırası 3 cinsdə birləşir:Haplomitrium (Haplomitrium),Kalobrium (Calobryum),Takakiya (Takakia).Bu cinslərin xarakterik xüsusiyyətləri onlarda radial simmetriyalı dikduran,yarpaqsız zoğların olmasıdır.Zoğlar rizoidlərdən məhrum olub,tallomun yeraltı kökümsovabənzər hissəsindən əmələ gəlir.Arxeqonilər ya təpə hüceyrələrində,ya da təpə hüceyrələrinin ətrafında əmələ gəlirki,bununlada arxeqonisi olan budaqların inkişafı dayanır.Bu əlamətə görə onlar yungermani sırasına oxşayırlar.Formalarına və yarpaqlarının quruluşuna görə isə metzgerilələ əlaqələnir.
Yungermani (Jungermanniales) sırası
Yungermani ən geniş sıra olub,20 fəsilə,200cins və 5000növü özündə cəmləşdirir.Bu sıraya 2 cərgədə düzülmüş yarpağı və qarın hissəsində 1 cərgədə düzülmüş amfiqastrı olan,tam sərilən,yarpaqlı-gövdəli formalar daxildir.Metzgerilərin yarpaqlı-gövdəli formalarının yarpaqlarından fərqli olaraq yungermanilərin hər yarpağı 2 hüceyrədən əmələ gəlib və böyümə nöqtəsinin yaxınlığında inkişaf edir.Yungermanilərin morfoloji quruluşları müxtəlif ekoloji şəraitə uyğunlaşmağa imkan verir.Yarpaqları müxtəlıf xüsusiyyətlərə malikdir.Onların assimilyasiya funksiyasını yerinə yetirən yuxarı çıxıntıları dairəvi,yumurtaşəkilli,lansetşəkilli,tamkənarlı olurlar.Alt çıxıntıların funksiyası əsasən suyu qəbul etməyə xidmət edir.Ancaq daşların üzərində yaşayanlar,epifitlər və ya quru şəraitdə yaşayan növlərin quruluşu mürəkkəbdir.Bəzilərində alt çıxıntılar kisə formasını alır,kapilyar prinsipi ilə suyu aktiv qəbul edir.Yungermanilərin anatomik quruluşu çox sadədir.Yarpaqlar və amfiqastrlar təkqatlıdır.Gövdələri parenxim hüceyrələrdən ibarətdir.Cinsi orqanlar əsasən qısalmış yan zoğların üzərində yerləşir.Bu bitkilər ikievli olub,anteridilər böyümə nöqtəsinə yaxın yarpaqların qoltuğunda,arxeqonilər isə təpə hissəsində əmələ gəlir.Onlar təpə hüceyrələrindən əmələ gəldiyi üçün nəticədə həmin zoğlar inkişafdan qalır.Uc hissədə olan yarpaqlar toplanaraq arxeqonilərin üzərini örtürki,bu da prixetsi adlanır.Ziqotdan sporoqoni əmələ gəlir.Sporoqoninin üzərində rizoidlər formalaşırki,bu da sporofitin sərbəst qidalanmasını təmin edir.Vegetativ çoxalma yarpaqların kənarında əmələ gələn törəmə tumurcuqları vasitəsilə həyata keçirilir.Bəzi növlərdə isə yan budaqlar qırılaraq substrata düşür və inkişaf edərək ana fərdə oxşar bitkinin əmələ gəlməsinə başlanğıc verir.
Antoserot (Aanthocerotopsida) sinfi
Antoserot sinfinə daxil olan növlərin xarakter xüsusiyyətləri onların bədəninin lövhəşəkilli,əksəriyyətinin isə rozetşəkilli formada olmasıdır.Tallomun kənarında meristem hüceyrələr əmələ gəlmişdirki,onlarda bir-birinin üzərinə yığılaraq qıvrım şəkil alan lövhəcikləri formalaşdırır.Tallom bircinsli nazikdivarlı hüceyrələrdən ibarətdir.Antosers cinsi 200 növdən ibarətdir və Antoserot sinfinə daxildir.Cinsin nümayədələrində tallom sıx şəkildə formalaşmış tünd yaşıl rəngdə olub,kənarları lövhəciyə bənzəyir,sadə rizoidlərlə substrata bitişir.Antoserosda qametofit birevli ikicinsli olub,anteridi və arxeqoni tallomun toxumasında yerləşir.Anteridilər,adətən,arxeqonidən tez yetişərək mayalanmanı təmin edir.Mayalandıqdan sonra sporofit nəsil əmələ gəlir.Ancaq sporofit nəsil xarici və daxili quruluşuna görə digər mamırkimilərin sporofitlərindən fərqlənir.Antoserosların sporoqoniləri haustonlardan və bir qədər də əyilmiş buynuzşəkilli qutucuqdan ibarətdir.Sporlar tam inkişaf etdikdən sonra qutucuq təpə hissəsindən 2 uzun taylarla açılır və sporlar ətrafa yayılır.Əlverişli şərait olduqda sporlar cücərərək nazik lövhəyə bənzər protonema əmələ gətirir.
Yarpaqlı mamırlar (Musci və ya Bryopsida) sinfi 
Yarpaqlı mamırlar gövdə və yarpağa parçalanır.Sporoqonilərin də elater olmayıb,ancaq spor olur.Protonemaları yaxşı inkişaf etmişdir.Spor yaymaq üçün periston vardır.Yarpaqlı mamırların çoxlu miqdarda növü məlumdur.Bu sinfə:yaşıl mamırlar (Bryales),torf mamırları və ya ağ mamırlar (Sphagnales),Andrey mamırı (Andreneidae) aiddir.Bunlara daxil olan nümayəndələrdə az halda yaxşı inkişaf etmiş gövdə və yarpaqlar olur.Cinsi orqanları anteridi və arxeqonilərdən ibarətdir.Sporoqoni qutucuqdan ibarət olub,bir qədər inkişaf etmiş ayaqcıq üzərində dayanmışdır.Qutucuğun təpəsində arxeqoninin qarıncıq hissəsindən inkişaf etmiş qapaqcıq, içərisində isə xüsusi sütuncuq vardır.Spoqoninin daxilində yalnız sporlar əmələ gəlir,elaterlər isə əmələ gəlmir.Protoneması yaxşı inkişaf etmiş olur. 

